
贈王粲

作者：曹植

↑ 《昭明文選�卷二十四》

端坐苦愁思，攬衣起西遊。

樹木發春華，清池激長流。

中有孤鴛鴦，哀鳴求匹儔。

我願執此鳥，惜哉無輕舟。

欲歸忘故道，顧望但懷愁。

悲風鳴我側，羲和逝不留。

重陰潤萬物，何懼澤不周？

誰令君多念，自使懷百憂。

此作品在全世界都属于公有领域，因为作者逝世已经超过100年，且作品于1931年1月1日

之前出版。

